
Hinsegin fólk – eðlilegur hluti fjölbreytilegs mannlífs 

 

Baráttudagur gegn homo-, bi- og transfóbíu 

Alþjóðlegur baráttudagur gegn homo-, bi- og transfóbíu (fælni gagnvart 

samkynhneigðum, tvíkynhneigðum og transfólki) er haldinn 17. maí ár hvert, en 

þann dag árið 1990 var samkynhneigð tekin út af sjúkdómalista Alþjóða 

heilbrigðisstofnunarinnar. 

Hómó-, bi- og transfóbía (e. homophobia, biphobia and transphobia) er lýst sem neikvæðum 

viðhorfum, tilfinningum og/eða neikvæðri hegðun gagnvart hinsegin fólki (t.d. gagnvart 

samkynhneigðum, tvíkynhneigðum og transfólki). Það getur lýst sér í andúð, fyrirlitningu, 

lítilsvirðingu, fordómum, fælni eða jafnvel hatri gagnvart hinsegin fólki og er oftast byggt á 

hræðslu og fáfræði varðandi málefni og líf hinsegin fólks.  

Hómófóbía og transfóbía er enn í dag vandamál bæði hérlendis og erlendis og hefur þessi 

hræðsla lengi leitt til mismununar, sjúkdómsvæðingar, kúgunar og ofbeldis gagnvart 

hinsegin fólki í gegnum aldanna rás. Sjálfsvígstíðni hinsegin fólks er hærri en meðal annarra 

samkvæmt mörgum rannsóknum og bendum við í því samhengi á rannsókn sem var gerð 

hérlendis á sjálfsvígstíðni unglinga þar sem kom í ljós aukin hætta á sjálfsvígum meðal 

samkynhneigðra unglinga:  

http://persona.is/index.php?action=articles&method=display&aid=81%C0%03d=28&pid=28 

Staða mannréttinda hinsegin fólks er víða hræðileg og liggur jafnvel dauðarefsing við því að 

vera hinsegin í mörgum hlutum heimsins. Transfólk á þar í sérstakri hættu og heldur 

Transgender Europe (TGEU) úti vakt sem telur þá glæpi sem leiða til andláts transfólks frá 

árinu 2008 (sjá vaktina hér: http://www.tgeu.org/node/53). Á Íslandi og hinum 

Norðurlöndunum eru aðstæður sem betur fer mun betri og má segja að Ísland standi afar 

framarlega, einkum hvaða lagalegt jafnrétti varðar - þrátt fyrir að ýmsu sé ábótavant enn í 

dag. 

Hinsegin fólki er ennþá mismunað á vinnumarkaði og í þjónustu hérlendis og þurfum við ekki 

að líta lengra en til apríl 2012 til að sjá dæmi um ofbeldisglæp gagnvart transeinstaklingi. 

Eflaust eru dæmin fleiri en því miður koma þau ekki öll upp á yfirborðið.  

http://persona.is/index.php?action=articles&method=display&aid=81%C0%03d=28&pid=28
http://www.tgeu.org/node/53

Um Samtökin ´78 

Samtökin '78 eru hagsmuna- og baráttusamtök samkynhneigðra, tvíkynhneigðra 

og transgender fólks á Íslandi.  Markmið félagsins er að lesbíur, hommar, 

tvíkynhneigðir og transgender fólk verði sýnilegt og viðurkennt og njóti fyllstu 

réttinda í íslensku samfélagi. 

Menningar- og þjónustumiðstöð 

Samtökin´78 reka menningar- og þjónustumiðstöð á Laugavegi 3 í 

Reykjavík, 4. hæð, sem er öllum opin. Þar er  opið hús öll mánudags- og 

fimmtudagskvöld og fjölbreytt dagskrá sem auglýst er 

sérstaklega. Skrifstofa félagsins er opin virka daga milli kl. 13 og 17. 

Félagið rekur einnig bókasafn sem er opið alla daga frá 13:00 - 17:00 og 

fimmtudagskvöld  kl. 20.00–22.00.  Á bókasafninu er fjölbreytt úrval 

fræðsluefnis, bóka, tímarita, myndbanda og DVD-diska á ensku.  

Fræðsla 

Samtökin '78 bjóða upp á fjölbreytta fræðslu til nemenda og starfsfólks skóla, starfsfólk 

heilbrigðisstétta og atvinnulífið. Fyrirkomulag og lengd fræðslunnar er mismunandi eftir 

áherslum hverju sinni en yfirleitt er um að ræða um klukkustundar langa fundi.  Markmið 

fræðslunnar er að upplýsa um hvað í því felst að vera hinsegin manneskja (samkynhneigð, 

tvíkynhneigð eða transgender) og hvernig beri að nálgast þennan þátt lífsins á ábyrgan hátt. 

Ráðgjöf 

Samtökin ’78 bjóða upp á fjölbreytta ráðgjöf án endurgjalds. Boðið upp á einstaklingsviðtöl, 

paraviðtöl, fjölskylduviðtöl og hópastarf. 

Ráðgjafar Samtakanna ‘78 hafa mikla reynslu af 

því að ræða við samkynhneigða, tvíkynhneigða, 

transfólk og aðstandendur þeirra ásamt því að 

hafa fjölbreytta reynslu af vinnu með öllum 

aldurshópum, bæði í einstaklings- og hópastarfi. 

Meðfylgjandi er upplýsingar, heimildarþættir og annað efni sem tengist 

hinsegin fólki: 

 Hrafnhildur, heimildarmynd um transkonuna Hrafnhildi: 

http://ruv.is/sarpurinn/hrafnhildur/21102012-1 

 Stuttmynd þar sem dæminu hefur verið snúið við og það að vera hinsegin 

er normið: 

https://www.youtube.com/watch?feature=player_embedded&v=3ROXTFfkcfo 

 Bæklingur um transmálefni: http://truno.is/wp-content/uploads/2012/03/trans-

b%C3%A6klingur_28_02_2012_prent.pdf 

 Á vefsíðu Alþjóðlega baráttudagsins gegn homo-, bi- og transfóbíu má finna 

ýmiskonar myndbönd og fræðsluefni: http://dayagainsthomophobia.org/ 

http://ruv.is/sarpurinn/hrafnhildur/21102012-1
https://www.youtube.com/watch?feature=player_embedded&v=3ROXTFfkcfo
http://truno.is/wp-content/uploads/2012/03/trans-b%C3%A6klingur_28_02_2012_prent.pdf
http://truno.is/wp-content/uploads/2012/03/trans-b%C3%A6klingur_28_02_2012_prent.pdf
http://dayagainsthomophobia.org/

